
Høyringsuttale om forholdet mellom staten og Den norske kyrkja.

Soknerådet består av 7 medlemer, 7 medlemer var tilstades under høyringsprosessen.

1. 

Overordna prinsipp for for trus- og livssynspolitikken:

Staten bør framleis føre ein støttande politikk på tru- og livssynsområdet, med respekt for eigenarten i dei ulike trus- og livssynssamfunn.

Einstemmig.

2.

Den norske kyrkja som statskyrkje bør fortsetje. Vi meiner at denne ordninga sikrar ei open folkeleg landsdekkjande kyrkje. Historisk sett har det visa seg at gjeldande ordning har gjeve rom for ulike teologiske syn, og ordninga er dermed ein garanti for breidde og mangfald i Den norske kyrkja.

Statskyrkja er viktig tradisjons- oh kulturberar i landet vårt. Ordninga skaper ei eins kyrkje over heile landet samstundes som ho er nært knytt til lokalsamfunnet. Det er mogleg med tilpassing og endringar sjølv om Dnk er forankra i Grunnlova som i dag.

5 medlemer stemte for dette framlegget.

2 medlemer stemte for at denne ordninga bør avviklast.

Kommentar frå mindretalet: Den norske kyrkja bør vera eit sjølvstendig trussamfunn, eit eige rettssubjekt. Kyrkja fastset sjølv sitt læregrunnlag, utnemner og tilset sine biskopar og prestar og forvaltar økonomi.

3.

Dnk bør vere forankra i Grunnloven.

5 medlemer stemte for dette. 

1 medlem stemte for at det bør vere forankra i ein eigen kyrkjelov vedteken av Stortinget, med denne kommentaren: Kyrkjeloven bør vera ein kortfatta rammelov. Det må vera sjølvsagt at lova utformast i nær kontakt med kyrkja. Rammevilkåra må gje kyrkja høve til å vera ei vedkjennande, misjonerande tenande og open folkekyrkje.

Dnk bør framleis vera landsdekkjande.

1 medlem avsto frå å stemme.

4.

Den norske kyrkja bør finansierast gjennom offentleg finansiering utan medlemsavgift. 

Medlemsavgift er ikkje ein viktig del av finansieringa, men kan vurderast.

Einstemmig.

5. 

Valordningane bør vera som i dag.

Einstemmig.

6. 

I tillegg til prinsippet om religionsfridom bør dei kristne og humanistiske verdirunnlage ligge til grunn.

Einstemmig.

7. 

Den lokale kyrkja bør ha ansvaret for gravferdsforvaltinga.

Einstemmig.

8.

Den lokale kyrkje bør eige kyrkjebygga og kommunen bør ha det økonomiske ansvaret.

Dersom statskyrkjeordninga opphøyrer bør det vera særlege finansieringsordningar for freda og verneverdig bygg. Opplysningsvesnets fond bør overførast til kyrkja.

Einstemmig. 

